
Da ka jingkieng ba thymmai yn
tei ka sorkar ha ka jaka ba jngai 3

Km sharum jongka Dam Umiam

Ki MLA ka Meghalaya ki
dei kiba don akor tam kob
u Lamphang hakhmat ka

jingïalang ka AIPOC

Ki jingmut jingpyrkhat ki dei ban ïaid bad ka por

Sngewkhia ka JNC ba shu khang tala ka ophis C&RD Block

Ym pat don nongtrei ha C&RD Block Lumshnong
kaba la plie mynta la shi snem tam
Khliehriat, K’lyngkot, 28:
Ka Jaiñtia National Council,
ka pynpaw ka jingsngew
khia jur halor ka jingbym ju
plie ka ophis C&RD Block
kaba don ha Lumshnog, East
Jaiñtia Hills District, ka seng
hadien ba ka la ïohi lyngba ki
pathai khubor halor kane ka
jingkhang tala ka ophis
Block, mynta ka sngi ka la leit
ban ïakynduh ïa u Deputy
Commissioner ka East Jaiñtia

Hills District, u
A.Baranwal,IAS bad ïakren
halor kane.

Ha ka jingiakren bad u
DC Shri. A. Baranwal, u
Information Secretary, ka
JNC,  u samla Mebanteilang
Sukhlaiñ, u la pan ka
jingpynshai na u DC ban
dup shai bad sngewthuh ba
na kaei ka daw ba katei ka
ophis C&RD Block ha
Lumshnong ka shu khang

tala beit bad na ka liang u
Deputy Commssioner u la
ong ba ka daw ba khang tala
katei ka ophis ka dei namar
ba ym pat don nongtrei
haduh mynta bad ong ba ha
katei ka ophis ki dang don
mynta tang ar ngut ki
chowkidar bad u Engineer
bad LDA bad dei ka jingbym
ïoh tulop kine ki nongtrei lah
kumba 4 ne 5 bnai kumta ka

Bteng Sla 7

Pynher lama u Ma Sniawbha ha
Resubelpara pynbna ba thrang
ka sorkar ban kyntiew ïa ka thaiñ

Dap 25 snem ka Seng Samla Mawkhar,
pynkup burom ïa ki nongkitkam barim

Ka Myntri Sorkar Dr. Ampareen Lyngdoh kaba dang
pyllait paidbah ïa ka Souvenir. (Dur : Mawphor)

Shillong, K'Lyngkot 27: Ka
Seng Samla Mawkhar ha ka
sngi Saitjaiñ ka la pynhap
pyrda ïa ka jingrakhe 25 snem
ha ka jingshakri ïa ka shnong
ka thaw hapoh ka Dorbar
Shnong Mawkhar ryngkat ka
jingsakhi lang jong ka Myntri
ka tnad ka Koit ka Khiah ka
Dr. Mazel Ampareen
Lyngdoh kaba la long kum ka
Kongsan, u MLA ka North
Shillong Constituency Bah
Adelbert Nongrum uba la
long kum u Symbud Kongsan,
u MDC ka Mawkhar-
Pynthorumkhrah u Bah
Pynshngaiñ N. Syiem u la long
kum u kongsan ba kyrpang.

Haba kren kum ka

Kongsan ka Dr Ampareen ka
la ai khublei ïa ka Seng Samla
Mawkhar kaba la jam sha ki
25 tylli ki mawmer da ka
jinglah ban tan lem ïa ki heprit
bad ïa ki samla jong ka

shnong ha ka jingpynlong ïa
ki jingïakob bapher bapher
ban pynshongshit ïa ka
shnong ka thaw.

Ka la ong ruh ba ka ïohi
Bteng Sla 7

Lah ïoh sei ki Pulit ïa ka metiap u
samla ba hap sha riat Mawmluh

Lai kynta hap ïaid kjat ki Lai
shnong ka thaiñ rimen ban

poi sha ki jaka sumar
Nongstoiñ, K’lyngkot, 28: Ki lai tylli ki shnong kiba
don ha ka thaiñ rimen ka Marshiang, Umïong bad
Mawdong ki dei ki shnong kiba don ha kyndong eh
jong ka Rambrai Jyrngam Constituency bad kiba jngai
bha bad ka don tang kawei ka surok kaba poi haduh
Mawdoh, Synia bad Nongthymmai.

Ki nongshong shnong na kitei ki lai tylli ki shnong
haba ki leit donkam ha Rambrai lane Nongstoiñ bad
kiwei kiwei ki jaka, ki hap ban ïaid da ka kjat kumba lai
haduh saw kynta haduh ban da poi ha ka jaka ba katei
ka surok ka don.

Ka jingbym don ïa ka surok ka la buh ïa ki paidbah
ha ka jingeh kaba khraw, khamtam eh ïa ki longkmie

Bteng Sla 6

Bitar ki nongñiah trok ba
shah bat No Entry ha Umtyra

bym ïoh jingtip lypa
Khliehriat, K’Lyngkot, 28: Ki nongñiah trok kiba
kit jingkit, kiba iaid lyngba na ka surok National-
Highway -6 na Umtyra,  East Jaiñtia Hills District,
hynnin ka sngi ka 26 tarik kullalyngkot ki la ïakynduh
jingeh haduh katta katta namar ka jingbat No-Entry
ki pulit ha Umtyra kaba na ka daw ka jingrakhe ïa ka
sngi Republic Day ha Khliehriat.

Haba kren sa ki pathai khubor bad lyngba u
kyrwoh ba la phah, ki nongñiah trok  ki la pynpaw
ka jingsngew bynñiaw bad ong ruh ba ki la thngan
bad jan iap thngan, namar ka jingbat No-Entry kaba
da ki bun kynta, naduh ka por 7 baje mynstep haduh
ka por 12 duna mynsngi.

Ki ba ñiah trok ki la ong ruh ba ha kane ka sngi

Bteng Sla 7

Ujor u rangbah ba kit palat
pud ki trok kit dewïong na

jingkieng Rimanar

Bteng Sla 6

Pynïap u khun
ïa u kpa ha
Langlew

Nongstoiñ, K’lyngkot 28:
Katkum ka khubor pulit la
ïathuh ba ha ka 27 tarik mynta
u bnai, ki pulit ka Nongstoiñ
PS ki la ïoh jingtip na u
rangbah shnong ka shnong
Langlew West Khasi Hills, ba
uwei u briew ba tip kyrteng u
Tiar Sing Sohshang, 68 snem
na kane ka shnong, u la khlad
noh ha ïing sah hadien ba u
la shah shoh shah dat ha la u
jong u khun.

U Officer Incharge ka
Nongstoiñ PS u la leit ban
jurip bad tohkit ha kaba la lap
ba u Bah Tiar Sing Sohshang
u la shah pynïap ha u khun
uba don ka jingpang ha ka
bor pyrkhat bor jabieng.

Da ka ïing
pynshna ka Seiñ
khynrow Dong

Iaw Pyngkat
Mynsoo-B

Jowai, K’Lyngkot, 28: Ka
Seiñ Khynrow Dong Iaw
Pyngkat Mynso-B ha kane
ka 26 tarik mynta u bnai ka
lah ïoh ban plie ïa ka ïing bala
shna da ka Seiñ khynrow
Dong Iaw Pyngkat Mynsoo-
B, West Jaiñtia Hills District.

Ha kane ka sngi lah don
ka jingïalang ba lyngkot ba
la ïalam da u samla Shembha
Lamare bad la ïa don ryngkat
ruh ha kane ka sngi da ki riew
paw khmat jong ka Shnong
Mynso naduh u Waheh

Bteng Sla 7

Sa ar tylli ki Parish
thymmai yn plie

ha Shillong
Archdiocese

Shillong, K’Lyngkot, 28:
U Lyngdoh Sad jong ka
Jylla Niam Bah Shillong u
Most Rev. Victor Lyngdoh
ha ka sngi Thohdieng jong
ka taiew baladep u la phah
ïa u kyrwoh sha ki
Lyngdoh, ki Riewniam bad
sha ki paidriewngeit ban
pyntip ïa ka jingplie
thymmai sa ar tylli ki Parish
hapoh ka Jylla Niam Bah.

“Da kaba shaniah ha u
Blei, ha ka 26 tarik,

Bteng Sla 7

Ka NPP kam ju die ïa ki
form pynrung party ïa kiba

rem: Dr. Ampareen
Shillong, K'Lyngkot 28 :
Ka kyrtong MP jong ka Na-
tional People's Party (NPP),
Dr. M Ampareen Lyngdoh
dang shen  ka la ong ba ka
NPP kam ju khot da ki
jingïalang kiba heh ba heh
ban die ïa ki form pynrung
party kiba rem na bynta kito
kiba kwah ban pynïasoh ne
kyrshan ïa ka party.

Ïa kane katei ka

longkmie kaba dei ruh ka
Myntri ka tnad na Koit ka
Khiah ka jylla ka la kren ha ka
jingialang pdiang burom ïa u
MDC ka Congress na
Mairang sha ka party, Bah
Batskhem Ryntathiang ha ka
jingïalang ka long ha
Mairang hi.

"Ka NPP kam ju khot da
ki jingïalang ba heh ban die

Bteng Sla 7

Mar ïa sdang snem 15 klur buh
mawnongrim u Bah Sanbor ban

shna 10 tylli tylli ki surok
Shillong, K'Lyngkot 28 : U MLA ka Shillong South Bah
Sanbor Shullai ha ka sngi Saitjaiñ u la buh ïa ki mawnongrim
na ka bynta ban tei haduh 10 tylli ki surok kiban tei ha ka
jinglut kaba kot sha ka 15.21 klur tyngka ha kylleng ki bynta
jong ka constituency.

Ïa kine ki mawnongrim u Bah Sanbor u la plie paidbah
ha ka jingïalang kaba long ha Assam Club ha ryngkat ka
jingdon ki nongïalam shnong ki trai jaka bad kiwei kiwei.

Bteng Sla 7

Ïaid sahuh ki trok kit palat pud lyngba
ka surok Patharkhmah-Umling
Nongpoh, K’Lyngkot, 28:
Wat hadien bala paw
tyngkreiñ bad buh
hakhmat ka jingkieng ïaka
signboard bala mana ïaki
trok kit palat pud ba kin ïaid
lyngba ka jingkieng Lailad,
kaba la don kumba 38 snem
mynta ba tang ki kali ba
hapoh 9 ton ki lah ban ïaid

lyngba katei ka jingkieng
namar ka jingma kaba lah
ban ap ïaki paidbah, hynrei
haduh mynta kiba bun naki
trok kit palat pud kim shym
la kheiñ snep ïaka hukum
bad pynkheiñ aiñ ban ïaid
lyngba katei ka jingkieng.

Kum ban shu pynpaw
Bteng Sla 7

Khliehriat, K’lyngkot, 27: U bah Albinus Lamurong,
myn ha ka 23 tarik mynta u nai, u la leit ban buh da ka
ujor ha ophis jong u Assiatant Engineer jong ka tnat
PWD Roads Sutnga Sub Division ha kaba u la ujor
halor ka jingiaid ki trok kit dewïong kiba kit palat pud
kiba iaid na ka jingkieng Rimanar, kaba don hajan ka
shnong Samasi, kaba dei ka jingkieng kaba la
pyntreikam da ka hukum 144 CrPC naduh u snnam
2018 namar katei ka jingkieng ka la rim bad satori bha
kaba la donkam ban iada.

Katkum ka shithi ujor, u bah Albinus Lamurong, u
la ong ba lada ka jingkit palat pud ki trok ka dang
bteng kan buh jingma ïa katei ka jingkieng kaba la
sator bad ong ruh ba wat ki padbah jong ka thaiñ
Sumer ruh ki syier mynsiem ban ïaid lyngba na kane

Shillong, K’lyngkot 28 : Ki Pulit Search & Rescue
lem bad ki Pulit Sohra, kila ïoh ban sei ïa ka metiap
jong u samla uba hap hynne ka janmiet sngi U Blei
shapoh ka riatbah riat san jong ka jaka jngohkai ha
Mawmluh, Sohra. Ïa ka met jong une u samla la ïoh
sei ha ka por 8 baje tam eiei, ong ki Pulit kiba la pynkit
ïa ka met sha Sohra CHC ban pyndep ïa ki jingdonkam.

Une u samla u kyrteng u Bankynmaw Lyngdoh uba
na Mairang uba shong ba sah ha Nongmensong bad
uba trei hapoh ka Pala Resort. Ki Pulit ki ïathuh ba une
u samla ula leitkai bad uwei u paralok da ka thuk thuk
sha kane ka jaka jngohkai bala tip kum ka 100 Waterfalls
Camping site. Ki iathuh ba une u samla ula hap shapoh
kane ka riat ha ka por ba u dang leit pynjhieh.

Shillong, Kyllalyngkot 28 :
U Symbud Myntri Rangbah
ka jylla uba peit ïa ki kam
pynroi sor u Ma
Sniawbhalang Dhar u la long
kum u kongsan ban pynher
ïa ka lama ka ri bad shim salute
na ki kynhun ba ïaid march
past ha Resubelpara ha ka
jingrakhe ïa ka Republic Day
kaba 75 jongka ri kata ha ka 26
tarik Kyllalyngkot 2024 ha
Resubelpara Mini Stadium.

Haba kren ha kane ka
jingrakhe burom ïa ka
Republic Day u Symbud

Bteng Sla 7

Ngi long ka imlang sahlang
kaba sngewtynnad ban phai
dien sha ka mynnor bad ngi
pynksan ruh ïa kiei kiei kiba
ki kmie bad kpa tymmen jong
ngi ki ju leh lane ki ju hikai.
Hooid ki don katto katne ki
jinghikai kiba long salonsar
bad ki bym ju kylla bad ka
por. Kita ki long ban kren ïa
ka hok, ban kamai da ka
umsyep bad ban ym kmen ïa
ka ïohei. Hynrei don katto
katne ki jinghikai kiba
pynlong ïangi ba ngin
sahdien namar ba ngim kwah
ban ïehnoh ïa kito shadien.
Ha ka por ba ngi heh ngi san
mangi la ju ong ba ngim dei
ban pynphai nia ïa kiba lah
san lah rangbah bad ïa ki
kmie ki kpa. Na kane ka daw

ki kmie ki kpa haba ki sneng
khun ki kwah ba ki khun kin
shu sngap beit ïa ki, ym ban
kylli jingkylli
haba kim
sngewthuh
balei ba ki kmie ki kpa ki
bthah ïa ki kumno ban leh
donakor donburom,
khamtam hakhmat ki briew
kiba nabar.

Ka jingïadei jong ki khun
bad ki kmie ki kpa ka long
kumba ong ha ka ktien
phareng kaba long “formal”
kata ka mut kaba da thew bha.
Ki kmie ki kpa ki batai ïa ki
khun kumno ban ïaid ban
ïeng; ïa ki khun kynthei lah
batai bniah kumno ban ym
rkhie pashait khamtam
hakhmat ki shynrang ïoh

shah ong ba “shait.” Kumno
ngi ïa heh ïasan da kaba shah
thew da u diengkot thik pa

thik. Ngim
shlur ban
ïathuh ei ei

ïa ki kmie ki kpa namar ngi
sngew ba kin ym sngewthuh
ïangi.

Ha kane ka juk mynta pat
lah kylla bak lybak ka
jingïadei ki khun bad ki kmie
ki kpa. Ki khun ki buh bun
bah ki jingkylli hakhmat ki
kmie ki kpa. Ki shlan ban
ïakren kumba ki ïakren bad ki
para ba ïa ryngkat rta bad
bunsien lei lei ki khun mynta
ki kham stad shibun ban ïa ki
kmie ki kpa khamtam ha ki
liang ka technology lane ka
jingtrei kam da ki komputor.

Ka jinglong jingman ha ïing
ha sem ka lah pher shibun.
Ym don shuh kata ka
jinglong “formal.” Ki kmie ki
kpa kim thew than ïa ka ïaid
ka ïeng ki khun. Ki samla ki
batai ïa ki kmie ki kpa shaei
ba kin leit bad katno baje kin
wan phai ïing. Ki kmie ki kpa
kim man kim kyriat bniat ban
ong “wan noh shuwa ban
dum,” kumba ki kmie ki kpa
jongngi ki ju ong khamtam ïa
ki khun kynthei shuwa ban
kin mih na ïing. Hynrei wat
lada maham katno katno ruh
dang don hi bun ki khun
kynthei ha kato ka juk kiba
pun khun khlem pat
shongkurim bad uta u
nongpynpun khun bad u
nongai symbai ruh bun ba

um kam tang ïa I khunlung
ruh. Ka khun samla kynthei
bapli ka hap ïehnoh ïa ka
jingleit skul bad ri khunrei.

Ha kane ka juk mynta ki
samla ki sngewthuh ba ka
jingïalang samla kam dei ban
shu kut ha ka pun khun. Ki
sngewthuh ba shuwa ban
ïoh khun dei ban da pyrkhat
bunsien namar kam long
kaba suk ban pynheh
pynsan, pyndap pynbiang
bad pynleit skul ïa iwei I
mynsiem briew. Katno tam
laba don bun ngut.
Namarkata ha kane ka juk
mynta ki samla ki pyndonkam
ïa ka ktien “protected sex”
kaba mut ba dei ban shim
jingïada wat la ki la ïa ïoh lok

Bteng Sla 6

Patricia Mukhim

Shillong, Kyllalyngkot 28
:Ka sorkar jylla ka la
pynkhreh ban tei ïa ka
jingkieng ba thymmai ka
ban jngai kumba 3 Km
sharum ka Dam Umiam.

Halor kane ka sorkar jylla
ka la bthah ïa ka National
Highways Infrastructure
Development Corporation
Ltd (NHIDCL) ban leit jurip
bad sorbe ïa ka jaka bad ban
ai ïa ka kaiphod sha ka
sorkar.

“ Ngi dang don jingthmu
ban tei ïa ka jingkieng ba
thymmai kaba jngai kumba
3 Km ei ei sharum ka Dam
Umiam khnang ba ki kali kin
ïaid noh nangnta” ïathuh u
Symbud Myntri Rangbah
uba peit ïa ka tnad PWD
(Roads) u bah Prestone
Tynsong.

“ Ka NHIDCL ka dang
khmih ne peit bniah ïa ka jaka

bad shen kin sa ai ïa ka
kaiphod sha ka sorkar bad
hadien kane ka sorkar kan
sa shim ïa ka rai kaba
khatduh” ong u bah
Prestone.

U la ïathuh ruh ba kat kum
ka kaiphod kaba mynshwa
la pyni ba lah ban shna ïa ka
jingkieng shaneng ka
jingkieng Dam hynrei

hadien la lap ba kam long
shngaiñ ïa kane ka Dam ba
mynta  lada tei shaneng na
kata ka daw la rai ban hiar
noh sha rum kata ruh ha ka
jingjngai ba 3 Km.

“ Ngi la thoh ruh sha ka
Geological Survey of India
(GSI) bad ki ruh ki la
pynlong ka jingpeit  bniah
ïa ka jaka shaneng ka

jingkieng dam bad ki la
pynpaw ha ka kaiphod ba
lada shna tang na ka
jingkyiuh ha ka por ba shna
ruh ka lah ban ktah jur ïa
kane ka Dam ba mynta”
ïathuh biang u Symbud
Myntri Rangbah.

U la ïathuh shuh shuh ba
ha ka kaiphod ka GSI ka la

Bteng Sla 7

Shillong, K’Lyngkot, 28: U
Lamphang jong ka
Ingdorbar Thawaiñ ka Jylla
u Thomas Sangma u la
ïathuh da ka jingsngew
sarong ïa ka jingdonakor
bad ïa ka burom jong ki
nongthawaiñ ka Jylla haba
pynlong ïa ki dorbar jong ka
Ingdorbar Thawaiñ ka Jylla.

U Lamphang ula pynpaw
ïa kane ha ka jingïashim bynta
ban ai jingkren ha ka 84th All
India Presiding Officers
Conference (AIPOC) kaba
long ha Maharashtra
Legislative Assembly,
Mumbai.

Ïa kane ka jingïalang la
plie da u Lamphang ka Lok
Sabha u Om Birla bad la ïoh
ruh ïa ka jingkren na u
Myntri Rangbahduh u
Narendra Modi lyngba ka
kor online.

Ha kane ka jingïalang ki
Presiding Officer ki la ïakren

halor ka mat (i) ban tei ïa ka
jingshaniah na ki paidbah ha
ki Iingdorbar Thaw Aiñ, ka
jingdonkam ban bat ïa ka
jingkohnguh bad ka burom
ha Parliament, ha ki
Assembly ha ki Jylla bad UT
bad (ii) kumno ban pynlong
ïa ka jingtreikam jong ki
Committee kaba kham don
jingmut bad ba trei bha.

Haba kren halor ka mat
ban tei ïa ka jingshaniah u
paidbah ha ki Iingdorbar
Thaw Aiñ bad ka
jingdonkam ban bat ïa ka
jingdon akor bad ïa ka
burom ha Parliament bad
Assembly, u Lamphang ula
ban jur ba ki dkhot jong ka
Parliament bad ki Assembly
ki dei ban bat ïa ka akor bad
ka burom jong ka Iingdorbar
da kaba kohnguh bad ïaid
katkum ki Rules bad
jingpynïaid dorbar.

Bteng Sla 7


